
einsamallur í hondbólti. Neist­
in fær ikki mál í einar tíggju 
minuttir nú. H71 fær trý.

Og so er Neistin aftanfyri 
við tveimum málum í savnaða 
úrslitinum.

Neistin fær endiliga mál 
aftur tá ið tveir minuttir resta 
í. Tað er Jóhannes Bjørgvin, 
sum er farin at stuðla Dánjali 
í málskjótingini. 20-20. Neistin 
hevur øgiligan skund, tí endar 
tað á jøvnum samanlagt, so 
man H71 hava skotið flest á úti­
vølli við sínum 23 málum hós­
kvøldið.

Og Neistamenn tykast at fáa 
møguleikan við hálvum øðrum 
minutti eftir tá ið Nicholas 
Satchwell tekur skot av vinstra 
vongi – Men brotskast er dømt. 
Sami vinstri vongur, Leivur 
Mortensen, er kaldur, leggur 
bóltin inn og so tykist dysturin 
avgjørdur. Dánjal Ragnarsson 
fær kortini gjørt støðuna til 
21-21 við einum minutti eftir, 
men H71 spælir nú so mikið av 
klokkuni, at tað helst er ógjør­
ligt hjá Neistanum. Tað er tað 
eisini. Neistin fær bóltin við 
hálvum minutti ella so og má 
satsa. Tað miseydnast, bólturin 
dettur útav vøllinum, og so er 
H71 í steypafinaluni eftir enn 
ein ovurtepran samanlagdan 
sigur á Neistanum.

HONDBÓLTUR

Kyndil – VÍF 19-24
Kyndil: Bára Krossteig Hansen 5, Anja Eliasen 
4, Súna Krossteig Hansen 3, Beinta Bárðardóttir 
2, Ásleyg Súnadóttir 2, Beinta L. Hansen 1, 
Natasja Hammer 1, Sólja Poulsen 1.
VÍF: Agnas Olsen 6, Ró Nielsen 5, Durita C. Jojic 
4, Heidi Maria Akselsen 4, Lise Marie Evensen 
3, Randi Virgarsdóttir 1, Ingibjørg Olsen 1.

VÍF – Kyndil 29-27 (53-46)
VÍF: Durita C. Jojic 9, Agnas Olsen 4, Ró Nielsen 
4, Lise Marie Evensen 4, Heidi Maria Akselsen 
4, Ingibjørg Olsen 3, Lív Ingdórsdóttir 1
Kyndil: Bára K. Hansen 8, Súna K. Hansen 5, Sólja 
Poulsen 4, Beinta Bárðardóttir 3, Natasja Hammer 3, 
Ásleyg Súnadóttir 2, Beinta L. Hansen 1, Anja Eliasen 1

H71 – Neistin 24-19
H71: Marita Mortensen 8, Maria Halsdóttir Weyhe 7, Eva 
Barba Arge 3, Lív B. Zachariassen 2, Guðrið á Borg 2.
Neistin: Ingunn Kristina Persson 6, Stina Madsen 6, 
Marjun F. Danberg 4, Sólbjørt Høj 2, Brynja Høj 2.

Neistin – H71 19-22 (38-46 samanlagt)
Neistin: Marjun Danberg 4, Gunnfríð Nólsoy 3, Stina 
Madsen 3, Fríða á Dunga 3, Birita Jacobsen 2, Ingunn 
K. Persson 2, Bjørk F. Joensen 1, Bára Hansen 1
H71: Maria H. Weyhe 6, Marita Mortensen 5, 
Durita Toftum Joensen 3, Guðrið á Borg 3, Lív 
Zachariassen 2, Eva Barba Arge 2, Christina Arge 1

VÍF – Kyndil 29-27
VÍF: Filip Jojic 10, Andrias Eriksen 5, Hallur Arason 
4, Jákup Andreas Joensen 4, Jóhan í Garðastovu 
3, Sjúrður Olsen 2,  Magnus Müller 1
Kyndil: Hjalti Mohr Jacobsen 6, Rógvi Dal Cristiansen 
4, Tummas Pauli Hanusarson 4, John í Innistovu 
3, Kristoffur Bjørgvin 3, Anders Risdal 2, Bartal 
Klein Olsen 2, Ovi Lützen 2, Tróndur Wardum 1.

Kyndil – VÍF 30-27 (57-56 samanlagt)
Kyndil: Hjalti Mohr Jacobsen 8, Anders Risdal 8, 
Tummas Pauli Hanusarson 7, Bartal Klein Olsen 4, 
Kristoffur Bjørgvin 2, Rógvi Dal Christiansen 1
VÍF: Filip Jojic 11, Jákup Andreas Joensen 6, 
Jóhan í Garðastovu 4, Andrias Eriksen 2, Sjúrður 
Olsen 2, Janus Jakobsen 1, Magnus Müller 1

Neistin – H71 22-23
Neistin: Tróndur Mikkelsen 7, Dánjal Ragnarsson 
5, Rasmus Søby 3, Rune Olsen 2, John Rói 
Torfinsson 1, Hanus Árason 1, Johannes Bjørgvin 
1, Julian Kragesteen 1, Teitur Magnusson 1
H71: Leivur Mortensen 5, Pætur Mikkjalsson 4, 
Hilmar Leon Jakobsen 3, Pætur Thomsen 3, Peter 
Krogh 2, Vilhelm Poulsen 2, Hørður Trygvason 2, 
Rúni Vest Højgaard 1, Elias E. á Skipagøtu 1.

H71 – Neistin 21-21 (44-43 samanlagt)
H71: Leivur Mortensen 5, Elias E. á Skipagøtu 4, 
Pætur Mikkjalsson 4, Vilhelm Poulsen 3, Pætur 
Thomsen 1, Hans Kári Hansen 1, Niklas H. Hanusarson 
1, Hilmar Leon Jakobsen 1, Peter Krogh 1.
Neistin: Dánjal Ragnarsson 11, Tróndur 
Mikkelsen 5, Rune Olsen 2, Rasmus Søby 1, 
John Rói Tórfinsson 1, Johannes Bjørgvin 1.

Kyndilsímyndin á miðjuni 
stendur sterkast í endur­
reisnini hjá Kyndli hesar 
seinastu vikurnar. Spælskip­
arin, sum fylti 33 ár leygar­
dagin, hevur staðið fyri 
meginpartinum av málskjót­
ingini hjá Kyndli alt árið, og 
endiliga kundi hann kenna 
stríðið geva úrslit. Kyndil 
skal eisini takka sterku 

verjuni og Tórði Guttesen 
fyri at tað hevur eydnast at 
spælt seg í finaluna, men í 
álopinum er eingin ivi um 
hvør stjórnar orkestrinum. 
Bæði við fríspælingum og 
skotunum beint innanfyri 
tríggjarmeturin, sum vera 
sett í netið við ovurstórum 
neyvleika. 

Sum vanligt er, eftir stór 
verjuavrik, er tað lætt hjá 
okkum í miðlunum at geva 
heiðurin til málverjan. Men 
tað er eisini ofta uppiborið. 
Og tað er tað í hesum føri, 
hóast har vóru nógv stór 
avrik at velja ímillum.

Neistakvinnur fara óivað 
at kenna á sær, at tær skutu 
ov illa úr fjarstøðu ímóti 
H71, sum hinvegin fer at 
fegnast um sín málverja, 

sum kryddaði bjargingarnar 
ímóti langskotum við fleiri 
fríum bjargingum eisini.

Leygardagin kunnu 
vit bert gleða okkum til 
ein málverjudyst ímillum 
roynda landsliðsmálverjan, 
Fríðu Petersen hjá VÍF, og 
unga landsliðsmálverjan 
Anniku Fríðheim Petersen 
hjá H71 – Og so lúrir Viviann 
Petersen eisini í VÍF-
hópinum.

Leikarin hesar hálvfinalurnar:

Leikarin hesar hálvfinalurnar: Faxe Kondi-kappingin, MENN
Hjalti Mohr 
Jacobsen – Kyndil

Faxe Kondi-kappingin, KVINNUR
Annika Fríðheim 
Petersen - H71

so skuldu tvey ymisk feløg 
hýsa dystum í Høllini á Hálsi – 
og vestmenningar skuldu koyrt 
ímillum, sigur Ári Rouch og 
leggur afturat at har vóru ikki 
fleiri viðmerkingar ella ynski 
frá feløgunum til uppskotnu 
dystarskránna.

- Har eru uttan iva fleiri aðrir 
møguleikar og fólk hava ymsar 
meiningar um hvat er best. Vit 
kunnu tó fegnast um, at vit 
hava havt eina góða hondbólts­
viku, sum eg haldi eydnaðist 
væl. Og hallirnar vóru fullar, 
sigur Ári Rouch úr HSF.

H71-kvinnur í finaluni 
á fyrsta sinni
Hjá kvinnum eydnaðist tað H71-
kvinnum at basa Neistanum 
uttan sama dramatikkin sum 
hjá monnum. Við tveimum 
greiðum sigrum við fyrst 24-19 
sigri á heimavølli og 22-19 sigri 
á útivølli skal H71 gera seg til 
reiðar til steypafinalu í kvinnu­
hondbólti á fyrsta sinni.

Tað var eitt H71-lið sum hevði 
meira at bjóða upp á enn Neistin, 
sum annars hevði víst stóra 
styrki seinastu tíðina. Eftir at 
fjeppararnir í Hoyvík hava 
verið vanir at síggja mansliðið 
í finaluni, fingu teir eitt gott 
korter leygarkvøldið at venja 
seg við at kvinnurnar nú skuldu 
spæla um størstu heiðrarnar. 
Seinni hálvfinaludysturin var 
longu avgjørdur tá ið farið 
var inn í seinasta korterið 
og samanlagdi munurin var 

endaður upp á einum 13 málum. 
Seinastu løtuna sluppu neista­
kvinnur at minka fitt um mun­
in, men tað skakaði ikki gleðina 
á hoyvíksgentum, sum nú eru 
komnar upp á hægsta tindin 
higartil síðani tær komu inn 
í fremstu kvinnudeildina fyri 
hálvum triðja árið síðani.

VÍF aftur í finaluni
Mótstøðuliðið hjá H71 í kvinnu­
finaluni verður VÍF, sum gjørdi 
sína innrás fyri einum 20 árum 
síðani. VÍF var í sínari fyrstu 
steypafinalu í 1999. Í 2002 hevði 
VÍF lyft steypið tríggjar ferðir, 
men so skuldu ganga 16 ár til 
VÍF aftur slapp at lyfta steyp í 
2018 eftir sigur á Kyndil. Í fjør 
fall tað hinvegin, og Kyndil 
basti VÍF í finaluni.

Nú í vikuni hevndi VÍF seg 
aftur. Hesaferð í hálvfinaluni, 
har tað eydnaðist at vinna 
greiðan sigur á stóra kapp­
ingarneytanum seinastu skjótt 
trý árini.

Eitt Kyndilslið, sum tóktist 
darvað av smáskaðum, og 
møguliga onkrum størri skaða í 
seinna dystinum, fylgdi við í ein 
hálvleik, men rann so aftaná í 
tríggjar. Verjan hjá VÍF tykist at 
hava funnið stevið við nýggja 
venjaranum, og Kyndilsálopið 
fann ongar loysnir ímóti gula 
múrinum. VÍF hevur havt tað 
tiltikið trupult av H71, síðani 
kvinnuhondbólturin úr Hoy­
vík fór at bjóða av, men í bólka­
spælinum í steypakappingini 
vann VIF á H71 við júst somu 
verjudygdum.


